
«Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման

	1. [bookmark: _Hlk181605730]ՀՀ տարածքային կառավարման և ենթակառուցվածքների նախարարություն
	03.06.2026

	
	N ԴԽ/15.3/21088-2026

	[bookmark: _Hlk167282525]«Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ ՏԿԵ նախարարության իրավասության շրջանակներում առաջարկություններ չունենք։
	Ընդունվել է։

	2. ՀՀ արդարադատության նախարարություն 
	04.06.2026

	
	N 27.0.1/28948-2026

	Ի պատասխան ՀՀ վարչապետի աշխատակազմի ղեկավարի 2026 թվականի հունիսի 02-ի թիվ 02/16.20/18466-2026 գրության՝ հայտնում ենք, որ «Հայաստանի Հանրապետության կառավարության 2023  թվականի հուլիսի 27-ի N 1284-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարությունը դիտողություններ և առաջարկություններ չունի։
Միաժամանակ, առաջարկում ենք նախագծի հիմնավորման ամբողջ տեքստում վերանայել «Ռոսսելխոզնադզոր» ընկերություն» ձևակերպումը, հաշվի առնելով, որ Ռոսսելխոզնադզորը ունի պետական մարմնի կարգավիճակ: 
	Ընդունվել է։

	3. ՀՀ ֆինանսների նախարարություն
	05.06.2026

	
	N 01/9-2/14832-2026

	Ի պատասխան Վարչապետի աշխատակազմի ղեկավարի սույն թվականի հունիսի 2-ի N 02/16.20/18466-2026 գրության՝ Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է վերանայել Հայաստանի Հանրապետությունում ջերմատնային տնտեսությունների զարգացման աջակցության ծրագրի (այսուհետ՝ Ծրագիր) պայմանները, մասնավորապես` տրամադրվող վարկերի մարման առավելագույն ժամկետը սահմանել 9 տարի (գործող 8 տարվա փոխարեն), վարկերի մայր գումարի և տոկոսադրույքի համար արտոնյալ առավելագույն ժամկետը՝ 18 ամիս (գործող 12 ամսվա փոխարեն) և սահմանել, որ նշված փոփոխությունները տարածվում են նաև մինչև Նախագծի ուժի մեջ մտնելը ծագած հարաբերությունների վրա (արդեն իսկ կնքված վարկային պայմանագրերի դրույթներում համապատասխան փոփոխություն կատարելու պայմաններում), հայտնում ենք հետևյալը.
1. Հիմնավորման համաձայն՝ Նախագծով առաջարկվող փոփոխությունները ձեռնարկվել են վերջին շրջանում Հայաստանի Հանրապետությունից Ռուսաստանի Դաշնություն արտահանվող բուսաբուծական որոշ արտադրանքների նկատմամբ «Ռոսսելխոզնադզոր»-ի կողմից կիրառվող սահմանափակումների հետևանքով ջերմատնային տնտեսությունների կրած ֆինանսական վնասները մեղմելու նպատակով աջակցություն տրամադրելու համար:
Նշվածի կապակցությամբ հարկ է նշել, որ Ռուսաստանի Դաշնության կողմից հիշյալ սահմանափակումների ազդեցությունը մեղմելու նպատակով ՀՀ կառավարության 04.06.2025թ. նիստում ընդունվել է Հայաստանի Հանրապետության տարածքից ջերմատնային արտադրության թարմ պտուղբանջարեղենի և ծաղիկների արտահանման աջակցության միջոցառումը հաստատելու մասին ՀՀ կառավարության որոշումը (այսուհետ՝ Որոշում), որով արդեն իսկ նախատեսվել է աջակցության տրամադրում ջերմատնային տնտեսություններին՝ արտահանված արտադրանքի յուրաքանչյուր 1 կգ-ի (ծաղկի դեպքում՝ յուրաքանչյուր 1 հատի) համար փոխհատուցում տրամադրելու միջոցով (աջակցության չափը՝ շուրջ 1.9 մլրդ դրամ)։
Այս պարագայում առաջարկվող փոփոխությունների և դրանց ընդունման արդյունքում ջերմատնային տնտեսություններին միաժամանակ կրկնակի աջակցություն տրամադրելու անհրաժեշտությունը լրացուցիչ բացահայտման և հիմնավորման կարիք ունի: Ընդ որում, հարկավոր է մանրամասնել, թե ինչ սկզբունքով են որոշվել վարկի և մայր գումարի մարման արտոնյալ ժամկետների երկարաձգման ժամկետները (համապատասխանաբար 1 տարի և 6 ամիս), արդյոք առաջարկվող երկարաձգումները անհրաժեշտ լուծում կտան առաջացած խնդիրներին՝ հաշվի առնելով, որ ստեղծված իրավիճակը կարող է ունենալ շարունակական բնույթ։
2. Հիմնավորմամբ ներկայացվել է, որ Նախագծով առաջարկվող փոփոխությունների ընդունումը 2026թ. պետական բյուջեում ծախսերի ավելացում չի նախատեսում, և վերջինիս ընդունման դեպքում ֆինանսավորումը կիրականացվի ՀՀ պետական բյուջեից Էկոնոմիկայի նախարարությանը Ծրագրի իրականացման համար տրամադրված միջոցների հաշվին։ Սակայն հարկ է նշել, որ վարկերի և մայր գումարի մարման արտոնյալ ժամկետների երկարաձգումը առավել ևս այդ փոփոխությունները հետադարձությամբ՝ նաև մինչև Նախագիծը ծագած հարաբերությունների վրա տարածելը կհանգեցնի ծախսերի ավելացման, որի ֆինանսական գնահատականը՝ համապատասխան հաշվարկ-հիմնավորումներով, բացակայում է:
Բացի այդ նշենք, որ Ծրագրի գծով ՀՀ 2026թ. պետական բյուջեով նախատեսվել է 1,600.0 մլն դրամ, սակայն Էկոնոմիկայի նախարարության 20.05.2026թ. N 01/11295-2026 գրությամբ ներկայացված վերաբաշխման նախագծի շրջանակներում Ծրագրի գծով ներկայացվել է լրացուցիչ ևս 2,164.8 մլն դրամի պահանջ (դարձյալ առանց համապատասխան հաշվարկ-հիմնավորումների): Միաժամանակ, հիմնավորմամբ նշվել է, որ լրացուցիչ ֆինանսական միջոցների պահանջը ներկայացվել է բացառապես ներկա պահին հաստատված վարկային պայմանագրերի շրջանակում կատարված կանխատեսումների հիման վրա և անհրաժեշտ է հաշվի առնել, որ Ծրագրի մասնակցության հայտերի ընդունումը շարունակվելու է մինչև Ծրագրի գործողության ժամկետի ավարտը՝ 31․12․2026թ.։
Այս պարագայում, նկատի ունենալով մինչև տարեվերջ Ծրագրին մասնակցության հայտերի ընդունմամբ պայմանավորված՝ լրացուցիչ և Որոշմամբ նախատեսված աջակցության տրամադրման համար անհրաժեշտ ֆինանսական միջոցների պահանջը, ինչպես նաև հաշվի առնելով միջնաժամկետ հատվածի ֆիսկալ սահմանափակումները՝ ներկայացված տարբերակով և հիմնավորմամբ Նախագծի ընդունումը համարում ենք խնդրահարույց:
	


















Մասամբ է ընդունվել:
Նախագծով առաջարկվող փոփոխությունների նպատակն այն է, որ տեղի ունեցած սահմանափակումների հետևանքները մեղմվեն և ծրագրի շրջանակում տրամադրված վարկերը սուբսիդավորման ծրագրից դուրս չմնան: Այո, աջակցության այլ գործիքներ ևս մշակվել են, սակայն արդեն իսկ այս օրերին տնտեսավարողները մեծ վնասներ են ունեցել, որի պատճառով խնդիր է առաջացել վարկերի մարման գրաֆիկների հետ կապված: Բացի այդ, այլ շուկաներում դիրքավորումը ևս ժամանակատար է:
























Չի ընդունվել: 
Եթե տրամադրում ենք մայր գումարի և տոկոսադրույքի արտոնյալ ժամկետ, նշանակում է, որ տվյալ ժամանակահատվածում մարումներ չեն լինելու և սուբսիդավորման հայտեր այդ ժամանակահատվածում չի ներկայացվելու, այլ ներկայացվելու է 6 ամիս հետո՝  2027 թվականին: Բյուջեի վրա լրացուցիչ ծախս կառաջանա 2027 թվականին, որի հետ կապված հաշվարկ հիմնավորումները պարզ կլինի 2026 թվականի արդյունքներով:

	4․ Ֆինանսատնտեսական նախարարական կոմիտեի նիստ
	15.06.2026

	
	

	    1․ Նախագծում հստակ ձևակերպել շահառուի սահմանումը։
    2․  Վարկի մայր գումարի և տոկոսադրույքի համար արտոնյալ ժամկետը երկարաձգել 6 ամսով, ըստ այդմ նաև վարկի մարման ժամկետը։
   3․ Նախագիծը համաձայնեցնել Պետական եկամուտների կոմիտեի հետ։

	Ընդունվել է։






